
Esa kpamwa, Tswashe a tnu Maleka
Gebre lo byingo mariyamu ba ge. 
Wa da gi wo, “he ga ma ebyi ke a yi
wo YESU. Aga yi wo zalugo byi. 
Wo tsudyi ba ega yi kperi yi m.



“Ɓenɗye hni ega ɓeɓe nana?” Ɓyingo
gá byi bo. “Mi kpe minsa ye ɓe m.” 
Zafnu tnutnuloyi ɗye ga gna gi
mariyamu ɗye eɓyi ɗye ga
gbmi e Tswashe ba lo n.



Zafnu tnutnuloyi ɗye
ga gna Mariyamu
ɗye wo yaɓyi
Elizebetu ga ɓwa
wo eɓyi dna ekó lo. 
Ɓendye hni a yi
ɓewyeka du n, esa
tswawyi, Mariyamu
ga lo Elizabeti
nukpasa.  Ɓa ga
kpa Tswashe latu.



Mariyamu wa ɓe yi
Yusufu nyigo snusnu
yi n.  Nubo ga nya
Yusufu ɓi sanɗye
wa kpeko ge ɗye
Mariyamu tu eɓyi
ʻwye lo nya (yi nubo
yi). Wo ga mubo
kpesnu minsa dozhi
yi eɓyi ɗye ʻda n.



E ena lo, Tswashe Zafnu ga
gna Yusufu ɗye eɓyi hni yi
Tswashe ɓyi n. A ɓe yi gi
Yusufu wo bma Mariyamu
Yesu ʻwye chi n.



Yusufu ga ye ke ga Tswashe gi mwamwa. Wo ke la 
wo enki aɓegbetu gi mwamwa du. Tugni e ɓegbetu
wowoyi ɓe lo, ke Mariyamu
ga wnazna lo ɓa ʻzhi, 
Baitalami, ɗye
ɓa le gba ɓa

agandu.



Esa a ɓa tsi Mariyamu
wo ma wo ʻɓyi.  Tso 
Yusufu ga ɓwa kate é 
ɓwaɓwa lo m.  Aba 
mimi khikhiri ayi
nunu yi.



Ezni Yusufu gá ɓwa snuda ʻba. E ba hyna lo, aga
Yesu ma. Wo ʻya ga wo chire
dna e anyákpa nyaɗyi fi nya lo.



Chela de, ànyàkpayi ba nɗye ɓa gu ɓa akninu nya.  
Tswashe zafnu gá gbmi wu ke gà da ɓeta mari ɗye
giɓa. “A ʻɓyima gise nini e Dauda ʻkni

bo Zagniri ndye Wo 
yi Kirisiti
Dageyi nya.  
Se ga le ɗye
ʻɓyi ɗye ʻwye

dna ányakpa
nya ɗyi fi nya lo.”



Sari-sari yi loɓo, Azafnu tnutnuloyi nafnuyi ga knawu, ɓa
ti Tswashe ɓagna, “Latu gi Tswashe e 
Shenzhi lo ke a nyize bo wyeguseshi, 

gbednamari gi aza.”



Ke ànyàkpayi ga nyiwye ga lo, Ɓa
zo ɓyi ɗye wyeɗye nya ɓa ga da gi
aza mama ɗye ɓa ɓenɗye azafnu
tnutnuloyi a dà tu é Yesu l nya ɗyewye.



E ayangofye wogbma nyiɓwa lo, 
Yusufu de Mariyamu yi ga Yesu
lo Tswashe gbaba ge é 
Wurishelima lo. Minsa
dodo a yi lo ayi wo 
Saminu wo ga ti

Tswashe é 
ʻɓyi ɗye ɓe

lo.  Ke
nyigbango
Ana, 
Dageyi
tnutnusnuyi
dozhi, ga
snu yebo.



Ɓaɗye khikhiri a ɓe kpeko ɗye
Yesu yi Tswashe Ɓyi n, Zagniyi
nɗye a da ɓe ge nya. Yusufu
ga alu gnunyaba gi
nyatinakpe ge.  Aɓe yi
nyagi nɗye Tswashe
ɓegbetu a ɓe gna a 
snusnuyi ɓa zhi ge
nɗye ɓa ga ta 
ʻɓyimama wowoyi
ɓwa gi Dageyi nya n.



É esadodo nyiɓwa
lo, Kudu dodo ga wu
Aɓewyeɗyeyi é 
wyengo zoɓwalo
zogwo lo 
Wurishelima
ge. 

“Zanɗye a mawo AYahudayi
Etsu nya mwa?”  Ɓa ga
ɓyibo. “Yi ye yi gba Wo.”



Etsu Hirudusi wa wo 
Aɓewyeɗyeyi ɓeta nya. 
Wo ga dédè, wo gá ɓyi
ɓa bo ɗye ɓa da gi wo 
nɗye ɓa ga Yesu ɗyewye.  
“Mi ye mi ti Wo, du,” 
Hirudusi gagna lo. Tso 
wa ɓe ɗyifnu n. Hirudusi
wa ɓe ye wo wù Yesu.



Kudu ɗye ga wu Aɓewyeɗyeyi zogwo
lo ɓwari nɗye Mariyamu de Yusufu fyilo
de eɓyi ɓyiri ɗye yi nya. Ɓa ga zhi

kuku ʻkni ga gba wo, a gyeri
ɗye ga gi Yesu anyagi nakoyi
esninadna de emitsnuda yi.



Tswashe ga tu Aɓewyeɗyeyi
ɗye nukpa ɓa dezekpe lo ʻpyi
fyé. Hirudusi yi nuboɓenyayi. 
Wo ye wo zo Yesu bo, etsu
ɓiɓi ga aɓyi minsa zowu é 
Batalami lo.



Tso Hirudusi wo chnibo
ga wu Tswashe ʻɓyi m! 
Aga tu Yusufu nukpa é 
ʻna lo, wo ga la Mariyamu
de Yesu yi lo Egypt ge. 



Sandye Hirudusi wa
tsu ge nya Yusufu ga
dezekpe de Mariyamu
yi de Yesu yi é 
Egypt lo. 

Ɓa kpefi é ezhi
ɓyiri Nazareti lo, 
chela de Galili elà yi.`



Yesu Mama Be

Ɓeta é Tswashe Ɓeta lo, Bibulu,

A ɗyewye dna é

Matiyu 1-2, Luka 1-2

“He ɓeta ɗoɗo gi ba wyekna.”
Zabura 119:130



Kperi



Baibulu ɓeta nɗye hni da Tswashe nɗye
Wa snu yi ke wo ye ɗye he kpe wo ye nya ɓeta gi yi.

Tswashe kpeko ɗye ya aɓekasa snu, nɗye Wo yi ɓeɓi nya, ɓeɓi
ɓechnu yi etsu, tso Tswashe ye he bo ɗyego-ɗyegoyi Wo ga Wo 
Eɓyi egba tnu,  Yesu, ɗye Wo tsu ku é znudu lo ke a tsnu wo ʻbo
é he aɓeɓi ɓelo. Ezni Yesu ga dezekpe zhi wyewye yi ke wo ga
lo epi Shenzhi!  Nɗye he ga wyegu gi Yesu ke he ga go ʻɓwadu, 

Wo ga snu! Wo ga zhi wo ɓa dna é he lo ɓonleyi, ke he kpa yi de 
wo yi nyize-nyize.

Nɗye he ga wyegugi, da ɓenɗye hni gi Tswashe: 
Yesu, Ma wyegugi He yi Tswashe n, ke he ga ze zango gi he 

tsu é mi aɓeɓi ɓelo, ke ɓonle yi He de yi. Tsugu zhi he ɓa dna é 
mi bo ke he pya mi aɓeɓi ya, ke gi mi ɓwa wyewye wowoyi ezni, 
ke fyedeyi mi le kpayi de He yi nyize-nyize. Bmamisu ɗye mi gi

he mwamwa ke mi re nyize shnanɗye he ʻɓyi nyi. A ze lo.

Ba Baibulu ke he da ɓeta de Tswashe yi fyefye fyeo! 
Yowana 3:16

